
Apusturako

Sakonean

deia, langileen

auzoetatik

Haritik Hirira lantaldeak agerian utzi du apustu etxeen eta horien kokalekuaren arteko harremana, auzo
batzuen eta besteen arteko bereizketa nabarmenarekin; horiek mugatu eta arautzeko beharraz
ohartarazi dute Asajer errehabilitazioan diren Arabako jokalarien elkartetik.

aritik Hirira izeneko proiektuak plazaratu ditu
datu gordinak, apustu etxeen, errentaren eta
auzoen tipologiaren arteko harremana
aztertuta. Donostian egin dute lehendabiziko
azterketa, eta agerian geratu da apustu
makina gehienak errenta baxuena duten
auzoetan daudela. Are nabarmenagoa da,
ordea, fenomeno hori Gasteizen. Arabako hiriburua aztertuta,
apustu makinak dituzten 222 lokal identifikatu dituzte,
Donostian halako bi, eta Koroatzea eta Adurtza auzoak dira
biztanleko makina gehien dituztenak; errenta baxua eta erdi-
baxua duten auzoetan biztanleko lokalen kopurua auzo
aberatsenetan baino askoz handiagoa da. "Zur eta lur utzi gaitu
egoerak; 250.000 biztanle inguruko hiri batentzat datu nahiko
kezkagarriak dira hauek".

Jon Macias eta Josu del Campo geografo gipuzkoarrek egin dute
analisia, Twitter bidez (@HaritikHirira) zabaldu dutena. Askotariko
gaien inguruan Euskal Herriko hiriburu desberdinetako
errealitatea ezagutu nahi dute, betiere geografiaren ikuspuntua
nabarmenduta, eta irakurleen artean eztabaida kritikoa sortzeko
gogoz. Apustu etxeen gorakadak kezkatuta egin dute honako
azterketa, eta Bilbo izango dute hurrengo aztergaia. "Donostian
ikusi dugu Anoeta estadioaren inguruan lokal ugari pilatzen direla,
eta Bilbon ere hori betetzen den jakin nahi dugu, San Mames
inguruan metatzen ote diren, eta estadioak berak mugiarazten ote

Testua: Anakoz Amenabar.




Sakonean

Gasteizen apustu
makinak dituzten
lokalak auzoka

Joko aretoen kontra egindako agerraldia, 2019. urtean. JUDIMENDIKO GAZTE ASANBLADA

duen apustua egitea". Gasteizen, aldiz, Mendizorrotza inguruan ez
dago apustu lokalik, baina beste faktore batzuk ere kontuan izan
behar dira honetan; errenta altuena duen auzoa da Gasteizen, eta
hirigintza ereduak ere baldintza dezake. "Gure hiriburuetan
errenta altuenak dituztenak familia bakarreko etxebizitzetan bizi
dira, eta urbanizazio hauetan oso zaila da lokalak eta dendak
jartzea. Beraz, zeharka bada ere, apustu etxeak ekiditen dituzte".
Kontrara, etxebizitza blokeetan bizi diren auzoetan, konpaktuak
direnetan, errazagoa da bertan lokalak jartzea, nabarmendu
dutenez, "eta, beraz, errazagoa da bertako bizilagun batentzat
apustu etxe batera joatea".

Kokapen estrategikoa

Macias eta Del Camporen ustez, apustu etxeak batean edo bestean
jartzeko erabakiak ez dira ausaz hartutakoak, estrategikoki
hartutakoak baizik, eta horregatik daude langile auzoetan gehiago.
"Azken batean, badakite beharrak ere jokatzera eramaten zaituela.
Hilabete amaierara heltzeko arazo ekonomiko ugari izaten da, eta
askotan apustua aukera gisa ikusten da, aukera faltsua izan arren,
errealitatetik urrun; aldiz, badakite, beharrik ez duten auzoetan
normalean jokatzeko joera ere txikiagoa izango dela, ez zaiela
hainbeste interesatzen".

Analisiaren arabera, Gasteizen Koroatze auzoa izan daiteke apustu
makinekin dagoen arazoaren erakusgarri nagusietako bat. Errenta
baxua eta langabezia tasa altuena duten auzoen artean kokatzen da,
eta, bertan, apustuetarako makinak dituzten 19 lokal aurki daitezke.
"Langile auzoa izatearekin batera, zentralitatea ere bada
garrantzitsua auzo honetan, Gasteizko erdigunean, eta mugimendu
gehien dagoen kaleetatik gertu, eta ondorioz ostalaritzako lokal
ugarirekin", azaldu dute. Adurtzako egoera ere "oso kezkagarria" da,
biztanleko lokal gehien aurki daitezkeen auzoa baita: 12 lokal daude
6.000 biztanlerako. Aretxabaletan, berriz, biztanle kopuru
berdintxua izanda, ez dago apustu makinak dituen lokalik.

Jasotako datuek agerian uzten Populazioa
dutenez, gainera, apustu etxe
baten ostean beste bat etorri ohi Ostalaritza establezimenduak
da. "Pentsa daiteke lehia handia (Donastia 2017 eta Gasteiz 2021)
izan daitekeela euren artean, Tabernak 1000 biztanleko

lokal batek besteari kalte egingo
diola, baina elkar elikatzen dute.
Makina bat den tokian gehiago
sortzen dira, eta jende gehiago

Apustu makinak dituzten lokalak

erakartzen dute. Pilatze gune Per capita errenta (€)
horiek Euskal Herrian eta )
hemendik kanpo ere ikusi Langabezia tasa (%)

ditugu".

Makina kopurua "neurri
gabe" ugaritu ez dadin araudia
ezarri bitartean, legeak beste
hainbat zirrikitu uzten dituela uste dute Maciasek eta Del Campok,
besteak beste, ikastoletatik distantzia jakin batera horiek
kokatzeko neurririk ez dagoela. "Eta 18 urtetik gorakoek bakarrik
jokatu dezaketen arren, nahiko lausoa da erregulazioa; gazteentzat
arazo larria izan daiteke".

Lokaletan, etena

Euskal Autonomia Erkidegoan 2008an ireki zuten lehengo apustu
etxea, eta ordutik nabarmen hazi dira; apustu etxeak eta ostalaritza
lokaletan dauden joko eta apustu makinak kontuan hartuta, 10.500
inguru daude egun. Sektorea erregulatu arte, behin-behinean,
apustu etxeetarako lizentzia berririk ez ematea erabaki zuen Eusko
Jaurlaritzak 2020 hasieran. "Gazteen eta nerabeen artean jokoaren
erabilera desegokiaren arriskuak murriztea eta, ahal den neurrian,
mendekotasun-arazoak saihestea da araudiaren berrikuspenaren
helburua", azaldu zuen garai hartan Jaurlaritzaren Segurtasun
sailburua zen Estefania Beltran de Herediak.

Aurtengo otsailean berriz ere izan da aferaren inguruko
eztabaida Eusko Legebiltzarrean; lege proposamena egin zuen
Elkarrekin Podemosek jokoa arautzeko 1991n ezarritako araudia
aldatzeko. Aurrera egin ez bazuen ere, araudiaren eta
planifikazioaren bitartez legea eguneratu eta "jokoaren gaur
egungo errealitatera" egokitzearen alde egin zuten alderdi guztiek.
Inigo Martinez legebiltzarkideak azaldutakoaren arabera, Araba,
Bizkai eta Gipuzkoako 43.000 lagunek dituzte jokoarekin loturiko
arazoak, eta gazteen %5ek dute jokoarekiko menpekotasuna.
Besteak beste, probintziako gehienez kasino bat, gehienez ere 100
joko etxe eta 50 apustu etxe izatea proposatzen zuen Podemosek,
eta lokal baten eta bestearen artean gutxienez 500 metroko
distantzia izatea, baita joko etxeen eta eskola, unibertsitate, gazte
lokal eta jokalarien errehabilitazio zentroen artean ere.

Covidaren pandemia tarteko, ordea, azken hilabeteetan
establezimendu fisikoetan beharrean, Interneten jokatzeko joera
areagotu da bereziki. "Apustu etxeen loraldia nolabait apaldu egin
da, erritmoa ez da hain handia, bezeroek eta apustu etxeek
badakitelako etxetik jokatzea gero eta errazagoa eta

DONOSTIA

Sakonean

erakargarriagoa dela, publizitate jarioak lagunduta", gogoratu dute
Haritik Hirira taldeko kideek.

Ildo horretan, joan den abuztuaren 31az geroztik, sektoreko
enpresen publizitateari muga jarri die Espainiako Gobernuak.
Ezarritako dekretuaren arabera, telebista eta irratiek soilik goizeko
01:00ak eta 5:00ak bitartean emititu ditzakete enpresa horien
iragarkiak, kirol emanaldietan ez da apustu-etxeen iragarkirik
eskainiko beraz, eta kirol taldeek ez dute kamisetan haien izenik
eramango.

Araudiaren beharra

Azken urteotan menpekotasunak nabarmen gora egin duela
gogoratu dute Asajer errehabilitazioan diren Arabako jokalarien
elkartetik, eta apustu etxeen eta online jokoa mugatzeko beharra
nabarmendu dute. "Gasteizen lokal gehiegi daudela uste dugu,
legeak hala baimentzen duen arren”, azaldu du Idoia Axpe elkarteko
lehendakariak. "1989. urtetik ari gara elkartetik eta beste zenbait
kolektibotik neurriak har daitezen eskatzen; txanpon makinekin
hasieran, apustu makinekin gero, online jokoarekin orain...
Araudiak beti oso atzetik datozen sentsazioa dut, benetako arazoa
direnean bakarrik jartzen direnak". Kirol apustuekin arazoak
dituzten gazteen kopuruari "adi" jarraitzeko beharra aipatu du
Axpek, eta mendekotasuna garatzeko denbora gehiegi behar ez dela
ohartarazi, "bereziki sarearen bidez orain, edozein lekutan, edozein
momentutan jokatzeko aukerarekin". s

"Zaila da pizgarriei entzungor egitea"

IDOIA AXPE
ASAJER ELKARTEKO LEHENDAKARIA

Pandemiarekin batera online
jokoa nabarmen hazi dela azaldu
du Asajer errehabilitazioan diren
Arabako jokalarien elkarteko
lehendakari Idoia Axpek. Edozein
momentutan, edozeinek, azkar,
edonondik. "Berehalakotasun
horrek portaeran kontrola galtzea
eragin dezake eta zorpetzea
areagotzea, jokoarekin
harrapatuta geratzeko aukera eta
adikziorako prozesua bizkortuz".
Zein da une honetan
Asajerrek duen buruhauste
handiena?

Gazteak dira, batik bat, erronka
nagusia. Denbora daramagu
nerabeei arreta eskatzen,
arriskuaz ohartarazten. Apustu
makinetara gerturatzen diren
moduak kezkatzen gaitu; lagun
arteko jarduera moduan hartu
dute, kirolarekin lotuta, diru pixka
bat irabazteko aukera moduan...
oraindik ondo ikusia dago.
Horrela gerturatzen dira jokora,
poliki-poliki, eta arazoa hasten
da kontrolik gabe jokatzen
denean, pertsona hori banatzen
hasten denean, eta gainera
modu anonimo batean sarearen
bitartez. Gazteak dira gure
ardura nagusia, baina
emakumeak ahaztu gabe; jakin
badakigu jokatzen ari direla,
baina laguntza gutxi eskatzen
dute, eta oharkabe mantentzen
da. Kasu honetan, apustu
makinekin beharrean, bingo eta
txanpon makinekin du lotura.
Nolako arrastoa utzi du
pandemiak jokoan?

Joko presentzialak behera egin
du, noski, eta nabarmen egin du
gora Internet bidezkoak.

Idoia Axpe.

Establezimenduak ixtearekin
batera, online jokorako joera
handitzea ekarri du jardueran
hasten diren pertsonen kasuan
nahiz ohiko jokalarien artean.
Nola atzematen da benetako
arazoa?

Bi elementuk ematen digute
pista: denborak eta diruak.
Horiek nabarmen hazten
direnean dator arazoa. Eta,
denboraz ari garenean, ez gara
ari bakarrik jokoan egiten
dugun denboraz, horren atzean
dagoen guztiaz baizik: kirol
taldeen portzentajeak ikusi,
emaitzak jarraitu...

Kontrolatu beharko litzateke
Internet bidezko jokoa?

Oso zaila da, baina uste dut
esfortzu bat egin behar dela
sarbideak kontrolatzeko, adin

"ESFORTZU BAT EGIN
BEHAR DA ADIN
TXIKIKOEN SARBIDEAK
KONTROLATZEKO"

txikikoak badira, eta gehiegizko
denbora ematen duen pertsona
hori ere kontrolatu beharko
litzateke nolabait. Badaude har
daitezkeen zenbait neurri,
norberak bere buruari debekua
jartzea esaterako; hala eskatuz
gero, ezingo da sartu edozein
apustu etxetan, kasinotan edo
online operadoretan. Hezkuntza
arloarekin ere denbora dezente
daramagu lanean, ezinbestekoa
delako; beste adikzioen
inguruan hitz egiten dugun
modu berean hitz egin behar da
jokoaz, arrisku faktoreak
zeintzuk diren argi izateko.
Inguruko lagunak
garrantzitsuak izango dira
momentu horretan...

Familia, lagunak... gure
jokamoldeen eredu dira, eta oso
garrantzitsuak dira. Alde
horretatik, hezkuntza
ezinbestekoa da familian; badira
apustua euren gurasoekin egiten
duten gazteak...

Errehabilitazio lan handia egin
behar da egoerari buelta
emateko?

Beste edozein adikzio moduan,
lan handia egin behar da
ludopatiatik atera ahal izateko.
Ez da bakarrik jokatzeari uztea,
aldaketa bat eman behar da;
denbora kudeatzeko moduan
egin behar da aldaketa, hainbat
egoerari aurre egiteko moduan,
eta askotan pentsatzeko
moduan ere beharrezkoa da
aldaketa hori. Ez da erraza,
noski. Duela egun gutxira arte
apustu makinen eta jokoaren
inguruko iragarkiak ikusten
jarraitzen genuen telebistan;
pizgarri horiei guztiei entzungor
egitea lan zaila da.




Protagonista

"Purismorik ez dago
magian, baina badira
marra gorri batzuk"

ASIER KIDAM MAGOA

Telepizzak oparitzen zituen trukoekin hasi zen, eta, zalantzarik gabe, afari horiek ondorio oparoa izan dute:
Asier Kidam erreferentziazko magoa bilakatu da Euskal Herrian. Trukoen atzean dauden sekretuak ez ditu
argitu, noski, baina bai horien bueltan daudenak. Testua: Juanma Gallego. Argazkiak: Erlantz Anda.

sku trebeak ditu Asier Kidam magoak
(Gasteiz, 1984), baina, modu berean,
solaskide bikaina ere bada. Ez da
kasualitatea: dioenez, trukoak
menderatu ez ezik, mago on batek
komunikatzaile ona izan behar du ere.
Teknologia berriek jada edozein
gauzarekin harritzeko gaitasuna atrofiatu duten
honetan, txanpon edo hari soil batekin harridura
pizteko gai da. Eta hori baino magikoagoa den
kontu gutxi geratzen dira munduan.
Barkatuko didazu seguruenera mago bati egin
dakiokeen galderarik topikoena egiteagatik: Magia
Borras jolasarekin hasi zinen?
Ba, ez. Telepizzan, bi pizza familiar eskatuta,
magia truko bat oparitzen zizuten. Anaiak eta biok
astean behin eskaria egiten genuen, trukoak
eskuratu ahal izateko, kar kar! Aurretik,
magiarekiko lehen kontaktua izan nuen mago
batek belarritik txanpon bat atera zidanean. Zur
eta lur geratu nintzen horrekin. Lehen emanaldia
ikastolan eman nien klasekideei. Gero, Gasteizko
gizarte etxeetan Jose Angel Suarezek [egungo
Magialdiaren zuzendariak] ematen zuen magia
ikastaro batean izena eman nuen. Denborarekin

informazioa eskuratuz joan nintzen, liburuen
bitartez eta VHS bideoen bitartez... Maisu-ikasle
harreman horretan abiatuta ikasi zuen azken
belaunaldikoa naizela esango nuke.

Orain, errazagoa izango da magia ikastea, ezta?
Gaur egun, jende gehienak internet bidez ikasten
du magia. Iraganean, desberdina zen. Adibidez,
urtebetetze batean gurasoek Bartzelonara bi
egunez joateko aukera oparitu zidaten, bertan
Magicus izeneko magia denda ezagun bat
zegoelako, eta hor gozatu ederra hartu nuen.
Urtebete inguru eman nuen magia denda batera
joateko ilusio horrekin. Gaur egun, askotan hamar
segundoko ilusioa da, zerbait Googlen jartzen
ematen duzun denbora, hain zuzen.

Esan duzu zure lehen emanaldia klasean eman
zenuela. Nola atera zen?

Nahiko ondo atera zela esango nuke. Tira, urte
batzuk pasata, dagoeneko magia ondo ikasia
nuela, hori baino emanaldi eskasagoak eman
ditut.

Noiz konplikatzen da ba emanaldi bat?

Askotan, gurekin zerikusirik ez duen zerbait
gertatzen denean. Badira urte batzuk kalean
emanaldiak ematen ez ditudala. Kalean batzuetan

Protagonista

Asier Kidam magoa, karta bat asmatu nahian.

"URTEBETE EMAN NUEN MAGIA
DENDA BATERA JOATEKO ILUSIOAZ.
ORAIN, 10 SEGUNDOKO ILUSIOA DA"

"ANTZINATEAN, ERLIJIOETAN, MAGIA
ERABILTZEN ZUTEN JENDEAREN
GAINEKO KONTROLA IZATEKO"

""DAVID COPPERFIELDEK HARRITUTA
UTZI NINDUEN: INOIZ IKUSI DUDAN
ESPEKTAKULURIK ONENA IZAN ZEN"

tokatu ahal zaizu, adibidez, emanaldiaren erdian
kristoren ekaitza botatzea; haizea, izugarrizko
eguzkia eguerdian, eta ume guztiak hor, erdi
deshidratatuta... Edo gauez jo behar duen musika
taldea alboan edukitzea, soinu probak egiten.
Batzuetan zailena ez da magoa bera, ezta
publikoa ere, horrelako baldintzak baizik.

Aitortu behar dizut espero nuela zure erantzuna izatea
ondo atera ez den truko baten inguruan...

Batzuetan hori gerta daiteke, bai. Batzuetan
disimulatu daiteke, eta, beste batzuetan, ez.
Gertatzen bada, zerbait ez dela ondo atera aitortu
eta listo. Egia da normalean hasiberriak diren
magoentzat hori drama bat izan daitekeela, baina,
gero, ia egunero emanaldiak ematen ari bazara,
horrelakoak normalizatu egiten dituzu.

Hor, lortzen duzuen giroa funtsezkoa izango da, ezta?
Zentzu batean, aktore ere bazaretelako...

Beste espektakuluetan bezala, landu behar dituzu
erritmoa, ahotsa proiektatzeko modua, musika
egokia, trukoen ordena... Halakoak funtsezkoak
dira emanaldi entretenigarria egiteko. Teknikoki
0s0 mago ona izan zaitezke, baina,
komunikatzaile ona ez bazara, jendea aspertu
egingo da. Jendea magiarekin txundituta uzteaz
aparte, garrantzitsuena da jendeak ondo pasatzea.
Zaila izan zen afizioa ofizio bihurtzea?

Ez. Niretzako magia ogibidea da, eta orain arte
beti lan pila izan dut. Nire kasuan behintzat esan
dezaket bide erraza izan dela. Hemeretzi
urterekin hasi nintzen. Ikasketak bukatu ostean,
erabaki nuen saiatuko nintzela ogibide bihurtzen.
Urtebetez Madrilen egon nintzen, baina, egia
esanda, lan gehiago izan dut Euskal Herrian.
Madrilen izandako urte hura, halere, 0so polita
izan zen, gauza asko ikusi nituelako.

Zer nolako lanak izan ohi dira?

Magiak duen abantaila da formatu desberdinetara
egokitu daitekeela. Batzuetan, hurbileko magia
izan daiteke: udalen batek antolatutako magia-
potea izan daiteke, edo ezkontza baten
ondorengo koktela. Antzokietan ere espektakulu
handiagoetan ere ibil zaitezke, eta baita ikastetxe
bateko gimnasioan ere. Zentzu horretan, magia
0so malgua da.

Mago ona izateko, magia asko ikusi behar da ere, ala
hobe da norberak bereari eustea?

Berez magia ikustea ona da ideiak hartu eta beste
magoek egiten duten lanetik ikasteko aukera
duzulako. Hasi nintzenean, eskura nuen magia
apurra behin eta berriz ikusten nuen. Gai nintzen
ikusteko bi orduko telebistako saio bat, jakinda

mago zehatz bat aterako zela bi minutuko
emanaldi txikia egiteko. Beste denboraldi batez
saiatu nintzen magia ez ikusten, ahalik eta
originalena izateko. Besteek egiten dutena
errepikatzeko beldur nintzen. Une honetan
tarteko egoera batean nago: magia ikusten dut,
baina ez gehiegi.

Joerak al daude magian? Adibidez, puristak al daude,
demagun, teknologia berriekiko?

Magiaren munduan purismo hori ez da existitzen.
Baina bada mago guztiok onartzen dugun ideia
da: konpintxeak ez erabiltzea. Telebistaren
kasuan, magia kamera trukoak edo edizioak ez
erabiltzea. Hor marra gorri bat dago, inoiz
magoren batek pasatzen duena, baina magoen
%98k onartzen ez duguna. Hori egiteko ez duzu
zertan mago izan behar, aktore izatearekin
nahikoa duzu. Guretzat, zerbait itsusia da.

Hor, truko deigarrienak itxuran sinpleenak izango dira,
ezta? Elkarrizketa hasi aurretik, hiru txanpon
ziztrinekin aho zabalik utzi nauzu!

Bai. Askotan jendea ez dago ohituta horrelako
trukoetara; hurbileko magiara. Denok ikusi ditugu
kontzertu pila, pelikula pila... baina jende askok
inoiz ez du ikusi mago bat berari truko bat egiten.
Telebistan ikusiz gero, jendeak askotan
pentsatuko du kamera trukoak direla. Zuzenean
egiten dizutenean, bat-batean elementu horiek
ukitu ahal izatea... horrek potentzia handia du.
Truko hori duela 2.000 urte egin izan bazenit, naturaz
gaindiko ahalmenak zenituela sinetsiko nukeen...
Hori da. Lehenengo magoak xamanak eta
horrelakoak izan ziren. Sekretu batzuk jakinda,
horiek erabiltzen zituzten jendearen gainean
kontrola izateko. Adibidez, Antzinako Greziako
eta Erromako tenpluetan, apaizek eskuekin
halako imintzio bereziak egiten zituzten, eta oso
harri pisutsuez eraikitako ateak irekitzen ziren.
Azpian sistema hidrauliko bat zegoen, noski.
Horrela, jendeari beldurra sartu ahal zioten,
jendeak uste zuelako ahalmen bereziak zituztela.
Gure Zirkuan ari zara. Zer nolako erantzuna jasotzen
ari zarete jendearen aldetik?

Oso harrera ona. Emanaldi ia guztietan sarrerak
agortu dira. Dakizunez, Iker Galartzak hasitako
proiektua da, eta orain arte egon den zirku ibiltari
euskaldun bakarra izan da. Bertan lan egiteko
aukera izatea zorte handia da, bizitzak ematen
dizun opari horietako bat. Espektakulua agian ez
da izango Cirque du Soleil-en ekoizpen bat
bezalakoa, baina sortzen den giroa oso berezia da.
Askotan ikusi ditugu helduak negarrez. Behin

etorri zitzaigun bikote bat esanez aurreko urtean
seme-alabekin etorriak zirela, eta ederki pasa
zutela. Hortaz, oraingoan seme-alabak aitona-
amonekin utziak zituztela, beraiek bikote plana
egiteko. Bada, plan horren barruan, Gure Zirkua
zegoen.

Araba inguran mago pila dago ala nire sentsazioa da?
Gizarte etxeek antolatutako ikastaro horien
ondorioz mago zaletu pila bat dago, bai.
Gasteizen mago elkarte bat baino gehiago dago.
Baina kontua da mago gehienak zaletuak direla,
eta agian profesionalak ez gara hainbeste: Araban,
hiruzpalau izango gara. Biztanleko, nahiko
proportzio handia da.

Magialdiak lortu al du zaletasun hori bultatzea?
Magiaren inguruko zaletasuna sortzeko lagundu
du, bai, baina ez horrenbeste magoak sortzeko,
magia ikusleak sortzeko bazik. Magialdira
etortzen diren mago asko Estatu mailakoak eta
Europakoak dira, eta gasteiztar askok jakin
badakite urtero Principal antzokian gala potente
bat izango dutela, munduko magorik
onenetakoekin. Horri esker, gero urtean zehar
beste hainbat espektakulutara joateko ohitura
hartuko dute.

Zure trukorik gogokoena?

Truko bat sortzeko prozesua batzuetan luzea da.
Ideia bat duzu, baina, eraikitzen edo entseatzen
hasten zarenean, teknikoki edo fisikoki beti ez da
posible lortzea, eta ideia hori beste zerbaitetan
eraldatu behar duzu. Orain sortzen eta fintzen ari
naiz truko bat: norbaiti karta bat pentsatzeko esan
eta hori izatea nire zorroan idatzita agertzen den
bakarra. Ez da guztiz originala, beste mago
batzuen ideiak ere hartu ditudalako, baina ideia
horiek egokitzeko eta batzeko diseinua nirea da.
Gaur egun seguru aski hori izango da niri gehien
gustatzen zaidan trukoa.

Ba al duzu erreferentziazko magoren bat?

Duela bi urte, Las Vegasen, David Copperfieldek
harrituta utzi ninduen: inoiz ikusi dudan
espektakulurik hoberena izan zela esango nuke.
Egia esanda, joan aurretik pentsatzen nuen
Copperfield erdi erretiratuta egongo zela, betiko
gauzak egiten, baina ez zen horrela izan. Gauza
berriak ikusi nituen, niretzat azalpenak ez
zituzten trukoak, eta hori magoen artean lortzea
oso zaila da. Beste bat Derren Brown mentalista
da. Ingalaterran oso ospetsua da, eta Netflix-en
haren emanaldiak ikus daitezke. Hirutan joan
naiz Londresera hura ikustera, eta Copperfieldek
bezala, ni harritzea lortzen du. s

esatera iritsi zen hizkuntzalaria izan zen Wilhelm von

Humboldt. Adierazpenen ausardiak eta laburtasunak, hitzen
egiturak eta euskara beraren indarrak harrigarria egiten duten
mintzaira gisa deskribatu zuen filosofoak. Txundigarria, miragarria
eta miresgarria dugu, bai, eta horretaz aparte, beti da albiste.

Astean eztabaidagai izan dira, eta oraindik izango dira, ISEIren
azken txostena eta D ereduaren ustezko porrota edota VOXen
eskutik EAEko Udalen Legea Konstituzionalera iritsiko dela.
Titularrei erreparatuta ez dugu ziurrenik beraien arteko erlaziorik
aurkituko, funtsean, baina, euskal hiztunon komunikazio sistema da
arazoa antza bi kasuetan. Nik, ordea, beste irakurketa bat egiten dut,
eta, afera bakoitzari modu ezberdinean eragiten diola ikusten dudan
arren, Juan Carlos Moreno Cabrera linguistak askotan aipatu duen
gazteleraren supremazismo linguistikoan kokatzen dut problema.

Katedradunaren ustez, estatuko hizkuntza gutxituek gora egin
duten heinean hartu du indarra espainolismo linguistikoak.
Euskararen, katalanaren edota galegoaren ikusgaitasun eta beharrak
gora egin dutenean, nazionalismo linguistiko espainola deritzona
sortu da automatikoki. "Zuk nire hizkuntza ezagutzen duzu, beraz
ahaztu ezazu zurea" formula omen da funtzionatzen ari dena.
Horixe bera ikusten dut nik ere aipatu ditudan bi gaietan.

Eskola umeen kasuan, jatorri atzerritarra dutenen kopuruak gora
egin du, baita D ereduan matrikulatuak ere, lagina handitu egin da
beraz, eta horrek ereduak duen arrakastaren ehunekoak behera
egitea ekarri dezake, are gehiago segregazioa dagoela kontuan
hartzen badugu. Komunikaziorako tresna dugu hizkuntza, eta ez da
harritzekoa umeek bide errazari heltzea. Eskolak egungo
testuingurura egokitu behar duela argi dago, baina gehiegizkoa
deritzot D eredua porrota dela esatea. Albisteak aipatzen duen
txostenean bertan jasota dauden beste datu batzuk ondo adierazten
baitute eredu horri esker garela gaur egun asko elebidunak. Lerro
hauek idazten ari den honek ere eredu horri zor dio adibidez
gazteleraz ere komunikazio gaitasuna izatea.

Bigarren gaia hurrengo batetarako utzi beharko dut, karaktere
gabe geratu naiz eta. Bitartean, esperantzatik esperantorako bidea
ez egiten saiatuko naiz egunero, euskara ahal dudan guztietan
erabiltzen, euskara beharrezkoa egiten; Humboldtek euskararen
desagerpenaren inguruan egindako iragarpenari aurre egiten,
alegia.

E uskara formazio perfektuenetarikoa duen hizkuntza dela

"CABRERAK AIPATU
SUPREMAZISMO
LINGUISTIKOAN
KOKATZEN DUT
PROBLEMA"

Zu ere harrituko zara, edo ez.
Poztu, edo haserretu. Baina ziur

baduzula interesa eta zeresana. h '
Jakin-mina eta irizpidea duzulako. erria
Giroan zabiltzalako.

zuk badakizulako




Iritzia

SAREAN

@ESTITXUUGARTE
ANTTON

# Q gindarra @antton_telleria

E

spainiako Gobernuak
argindarraren eta
gasaren prezioa
txikitzeko neurriak hartu ditu
aste honetako ministroen
kontseiluan. Behin-behinean
argindar konpainiek 2.500
milioi euro gutxiago jasoko
dituztela kalkulatu du. Kalean,
prezioen goradaka salatuta,
argindarra kudeatzeko enpresa
publiko bat sortzea aldarrikatu
dute pentsiodunek; eta Bilboko
Iberdrolaren egoitzaren aurrean
elkarretaratzea egin dute
Tarifazoari Ezlemapean. s

o

[

BERISTAIN

AMAIA
PORTUGAL

UNAI APAOLAZA
@unaiapaolaza

GOTZON ELIZBURU

@gauerdikoeztula

@amaiaportugal

OIHAN TXABARRI
@oihantxabarri

Argiaren prezioak argiaren abiadura gainditu du.

Eta argindarraren garestitzea dela eta
#euskalerrepublikapiztu lelopean, Lemoizen
kontrako borrokan egiten ziren moduko itzaltze
batera deitzen badu herritar talde batek? Betiere,
Espainiari aldatzeko eskatu beharrean, Espainian
ezin dela azpimarratzeko. Zoragarria litzateke.

Ba badirudi argindarraren oligarkiak larrialdi
klimatikoaren erronkari herritarron sakelak
sakeatuz aurre egitea erabaki duela.
Izugarria da, baina sorpresarik ez.
Kapitalismoa da.

Burujabetza falta da.

"Ironikoa da. Itun Berdea duela bost urtetik
martxan balego, ez ginateke egoera honetan
egongo, gasarekiko menpekotasun txikiagoa
izango genukeelako". Frans Timmermans Europar
Batzordearen Ingurumen presidenteordea,
argindarraren prezioaz, eurodiputatuei.

PSOEko goi-karguak lobby elektrikoaren
soldatapean daudela jakinda ere, nekez uler
daiteke nola ez duten ikusten argindarraren
prezioa Espainiako Gobernu honen hilobia
izango dela. Eta horrek ekarriko dituen mamuei
aurre egiteko ez dakit prest gauden.

BAKARRIZKETAK

ANTZEZLANAK

FAMILIARRAK " =

FARNRGEMENT

ERGIZPEMNAK

TTIPIA

www, Hipia.eus

IRUDITAN

Ostadarrekin uxatu dute LGTBI+fobia

Gazte batek LGTBI+ poltsa bat eramateagatik jasandako jazarpenari
erantzuteko, hilaren 9an jaialdi jendetsu eta koloretsua egin zuten
Gasteizko Zabalgana auzoan. Zabalgana Batuz auzo elkarteak eta
Ikusgune Gasteizko LGTBI+fobiaren aurkako behatokiak deituta,
ehunka lagun bildu ziren kaleetan gorrotorako lekurik ez dagoela
ozen aldarrikatzeko. Ikusguneko Amets Martinez de Hereditaren
hitzetan, "kaleak guztionak eta guztiontzat dira", eta horrela
erakutsi zuten bildutakoek, "indarrak batu eta biderkatzeko hautua'
eginez, "kaleak eta parkeak, eguna eta gaua, gureak izateko".
Argazkia: Ikusgune. s

Bidali zure
argazkiak testu
labur batekin:
erredakzioa@alea.
eus

"

Astekoak gizartea

Gatzagak, eta
askoz gehiago

Gesaltza Afianako Udala, Eusko Jaurlaritzaren laguntzarekin, antzinako
harresiaren eta ingurabidearen balioak nabarmentzeko lanean ari da.
Garbiketa lanak eta bisita gidatuak egin dituzte uda hasieran.

ESTITXU UGARTE LZ.DE ARKAUTE

Gesaltza Ananako harresia Alfon-
tso I.a Borrokalariaren proiektua
izan zen, Gatz Harana osorik eral -
datzeko asmoarekin. Hiribildua
gatz-ustiapenaren gainean zegoen
muino batean eraiki zuen, eta
errege-foruaren onurei esker, ga-
tzagak inguratzen zituzten herrix-
ka independente guztietako biz-
tanleak bere barrura erakartzea

lortu zuen. Horrela, Euskal Auto-
nomia Erkidegoan sortu zen lehen
hiribildua bilakatu zen Gesaltza
Afana, 1114. urtean.

Orain, bertako Udalak, Eusko
Jaurlaritzaren laguntzarekin, 2005.
eta 2007. urteen artean EHUko
Ondare Eraikiari Buruzko Ikerke-
ta Taldeak garatu zuen proiektua
berreskuratzea lortu du, antzina-
ko hesia eta inguruko paseale-

kuaren balioa azpimarratzeko
asmoarekin. Hala, uztaila eta
abuztua bitartean ingurabidean
sastrakak kendu, garbitu eta in-
dusketa lanak egin dituzte, eta,
besteak beste, Erdi Aroko herrix-
karen harresiaren 250 metro in-
guru agerian utzi dituzte.

Lan hauek aurrera eramateko
2022ra arteko aurrekontua 340.000
eurokoada, eta Eusko Jaurlaritzak
170.000 euro inguru jarri ditu."-
Beste erdia beste diru-laguntza
batzuekin eta Udalaren ekarpe-
narekin finantzatu behar dugu”,
esan du Vanesa Martinez Kultura
zinegotziak.

Ikerketa-taldeak uda honetan
hasitako jarduera arkeologikoan,
Gesaltza Aflanako hiribildu zaha-
rra babesten duen Erdi Aroko
harresiaren 250 metro lineal bai-
no gehiago agerian geratu dira.
Ondoren eraikitako harresi bat
ere aurkitu dute, ziur aski XVI.

mendekoa, baita eliza zahar bat
ere, hiru fase izan zitzakeena:
lehenaX. mendekoa, bigarren bat
XII. mendeko erromanikoa eta
azkena duela400 urte inguru erai-
kitakoa, gotorlekua handitu on-
doren.

Garapena ezagutzeko parada
Garrantzi handikoa da ikerketa,
izan ere kontuan hartu behar da
Erdi Aroko hiribildu baten gara-
pen-prozesua ezagutu eta ezagu-
tzen jarraitzeko aukera ematen
duela. "Gogoan izan behar da
hiribildu hori Euskal Autonomia
Erkidegoko lehena dela. Horrela,
proiektu hau funtsezko erreferen-
teetako bat da historia ulertzeko,
baiudalerria eta bertako gatzagak
ulertzeko, bai historian zehar par-
te hartu duten lurraldeetarako".

Proiektuaren helburu nagusia
proiekzio kultural eta turistiko
handia duen hiribilduaren Erdi
Aroko ondarea berreskuratzea
litzateke, baitalanak egin bitartean
herritarren artean aurkikuntzak
zabaltzea ere. "Ingurabide bat eta
arkeologia-parke bat sortuz, eta
dibulgazio eta zientzia-argitalpe-
nen bidez", nabarmendu dute
ikerlariek.

HARRESIAN
INGURABIDE BAT ETA
ARKEOLOGIA-PARKE
BAT SORTZEKO ASMOA
DU UDALAK

Xil. MENDEKO
HARRESIAREN 250
METRO AGERIAN UTZI
DITUZTE INGURUNEA
GARBITU ONDOREN

Harresiaren hamar bat dorre agertu dira. GESALTZA ANANAKO UDALA

Frontoiaren estalki "katastrofikoa"

1990. urtean eraiki zuten Gesaltza Afianako frontoiaren estalki
metalikoa, hain zuen EAEko Ondarearen Legea indarrean jarri
zen urte berean. 2013. urtean, ordea, Gatz Harana Gizateriaren
Ondare izendatzeko prozesuaren barruan, estalki hori kentzea
erabaki zuten, ingurumen-inpaktu handia sortzen zuelako eta
hautagaitza arriskuan jarri zezakeelako. Bada, ingurumen-
inpaktuaz haratago, frontoiaren estalkiaren eraikuntzak herriaren
Erdi Aroko ondarean kalte larriak eragin zituen. Hala jaso zuten
ikertzaileek harresia eta San Kristobal eliza aztertzeko egin
zuten lehen indusketan. "Paisaiaren eta ondarearen ikuspegitik
ondorio katastrofikoak izan ditu estalkia eraikitzeak",
nabarmendu zuten orduan. "Teilatua Gatz Haraneko tokirik
ikusgarrienetako batean dago eraikita, eta, beraz, haren egitura
edozein lekutatik ikus daiteke. Bestalde, Independentzia Gerran
San Kristobal eliza suntsitu ondoren, teilatuaren eraikuntza izan
da zonaldeko ondarean suntsipen handiena eragin duen
jardueretako bat; izan ere, kontrolik gabeko zangek, lurpean
gordeta zeuden egiturak ez ezik, hiribilduaren eta haren
biztanleen historia jasotzen zuen estratigrafia guztia ere suntsitu
zuten". Indusketa arkeologikoan egon ziren bitartean, Gesaltza
Afanako bizilagunek azaldu zieten arkeologoei zangek giza
hondakinen kopuru handi bat jarri zutela agerian.

Arabako Kontzeju Elkartearen egoitzatik egin dute manifestaziorako deialdia. ~rABA BIZIRIK

= = -

ARABA BIZIR1})
memm

URRIAK 23 OCTUBRE

raba ol ‘Arababiziri

§Opy R iz
dalaky dugss ooy Sigrndeliby dge

Makroproiektuak
gelditzeko deia

Zenbait makroproiekturen aurrean, lurra eta kontzejuak defendatzeko
deia egin du Araba Bizirik plataformak. Administrazioari eskatu diote
ingurumena kaltetzen ez duten alternatiben alde egiteko.

MIKEL BURUAGA GASTEIZ
Arabako makroproiektuen aurka
urriaren 23rako deitutako mani-
festaziorako hilabete faltadenean,
Araba Bizirik plataformak "lagun-
tza eta elkartasuna" erakutsi die
kontzejuei, enpresahandien "pre-
sioaren" eta erakundeen "interes
faltaren" aurrean.

Hainbat makroproiekturen aur-
kako mugimenduek osatzen dute

Araba Bizirik plataforma: AHTrik
Ez plataforma —Abiadura Han-
diko Trenaren aurkakoa eta gaur
egungo trenbide sareak erabil-
tzearen aldekoa—, Arabako Men-
diak Aske—lurraldeko mendietan
eraikitzekoak diren zentral eoli-
koen aurkakoa—, Elikadura Iraun-
korraren Aldeko Mugimendua
—negutegi erraldoien aurkakoa
eta elikadura sistema jasangarrien

aldekoa— eta Proiektu Honi Ez

—Solariak Duran eraiki nahi duen
parke fotovoltaiko erraldoiaren
aurkakoa—.

Gaur egun abian dauden proiek-
tuhoriek gelditzea eta "landa zein
natura inguruneak babestea"
exijitzeko manifestazio handia
deitua dute urriaren 23rako,
18:30ean Gasteizko Bilbo plazatik,
Lurra defendatuko dugulelopean.
Asteartean, kontzejuen egoera
baloratzeko prentsaurrekoa egin
zuten Arabako Kontzeju Elkar-
tearen egoitzan (Elorriagan).

Naturagune babestuak, arriskuan
Agerraldian gogorarazi dutenez,
EAEn dauden naturagune babes-
tuek Araban dute hedadurarik
handiena, eta horien kontserba-
zio baldintza onak, "neurri handi
batean", ingurune horiek duten
izaera publikoagatik mantendu
izan dira urteetan zehar. "Baita

lurraldeko herriek landa jardue-
raren tutoretza, kontserbazio eta
oreka mantentzen arrakastaz egin
izan duten lanagatik ere", azpi-
marratu dute.

Hala ere, plataformaren ustez,
azpiegitura handiek "ingurune
naturalarekiko koexistentzia eta
errespetu eredua arrisku larrian
jarridute". Izan ere, proiektu ho-
rien eraginpeko eremuetan on-
dorioak "itzulezinak" izan daitez-
ke biodibertsitatean, paisaian eta
baita nekazaritzan zein abeltzain-
tzan ere.

Kontzejuekiko errespetua
Testuinguru horretan, enpresa
handiek Araba osoko kontzejue-
tan aurkeztu dituzte beren proiek-
tuak. Araba Bizirik plataformak
salatu du horrek "presio handia"
eragin duela haiengan, eta, gai-
nera, horren aurrean, lurraldeko
erakundeak "enpresekin lerroka-
tu" direla kasu batzuetan, edota
ez dutela "ezertxo ere egin" bes-
te kasu batzuetan.

Kontzeju asko proiektu horien
aurka agertu dira, eta plataformak
erabaki hori publikoki eskertu eta
babestu nahi izan du: "Badakigu
horrelako proiektuek babesgabe-
tasun sentsazio handia sortzen
dutela herrietan, korporazio han-
diek mahai gainean jartzen dituz-
ten baliabideen aurrean eta Ad-
ministrazioak toki erakundeak
zein lurraldea babesteko erakutsi
duen interes faltaren aurrean".
Horidela eta, "laguntza eta elkar-
tasuna" erakutsi diete kontzeju
horiei, "haien erabakiak erakun-
de subirano gisa errespetatuak
izan daitezen".

Era berean, Administrazio Pu-
blikoari eskatu diote ingurumena
defendatzeko, eta "Arabako in-
gurune naturala eta laborantza
lurrak pobretzen ez dituzten al-
ternatiben alde" egiteko.

ETEeKIN by Oreka IT

TicketBai 2022eko
urtarrilaren 1ean
jarriko da martxan

Enpresa edo autonomoa bazara, TicketBaik eragiten
dizu eta ondorengo informazioa zuretzat da.

Bai Gipuzkoa bai Arabako
lurraldectan 2022ko  urtarri-
laren  lean  amaitzen  da
TicketBai borondatez ezar-
lzcko cpea. Bivkaian, aldiz,
2024-ra  arle  atzerain  da
demigommezko aldia, baina
borondaler crartecko pizga-
rri berriak jaulki ditu Foru
Ogasun honek.

Lurralde bakoitzaren bo-
rondatezko aldia bukatzera-
koan, merkatanitza-jarducra
bat burutzen duten Euskal
Autonomia Erkidegoko per-
Isona  [siko  ela  juridiko
gurtick baldintzak beietzen
dituen fakturazio-softwarea
crabili beharko duie.

Eta zeintzuk dira baldintza
horick? Foru-ogasun bakoi-
lzak craugarri bateuk crarri
badim ere, helburua argia da:

jaulkitako faklura guetien

trazabilitale-prozesua  crar-
tzea, produkina edo zerbitzua,
zenbalckoa cdo ordaintzcko
modua edorcin dela ere.

<

INFORMATIKA INTEGRALA

Hitz egin dezagun!
945 067 219

2022ko  (Gipuzkoa eta
Araban) ela 2024ko (Birkaia)
uriarrilaren lean hasiko den
nahitaezko aldiari begim prest
coolcko, aure enpresak soll-
ware bat behar du, jaulkilako
faktura guztiak egokitzeko
cla  informazioa  dagokion
foru-ogasunera denbora
errealean bidaltzeko.

“ZURE PROZESUAK
MODU INTEGRA-
TUAN KUDEATZEKO
AUKERA EMANGO
DIZUN SOFTWAREA
DAUKAGU”

Zure cnpresaren lamaing
edozein dela ere, Oreka 1Thn
TicketBai-ren baldintzak be-
letzear gain, sure prozesuak
modu integratuan kudeatze-
ko aukera emango dizun
soltwarca  daukagu, non
informarioa denbora crrea-
lean lortu dezakezun, eraba-
kiak ahalik  eta  ondoen
hartecko,

Y ofeKait.

cwporote balonce

eteekin.eus | orekait@eteekin.eus

Astekoak Laburrean

Azaroaren 21ean egingo
dira Arabako kontzejuen
hauteskundeak

Arabako 333 kontzejuetako 30.000
biztanleek azaroaren 21ean dute
hautetsontziekin hitzordua. Foru
gobernuak asteon bertan onartu
du kontzejuetako lehendakariak
eta batzordekideak aukeratzeko
deialdia. Lau urterik behin egiten
dira hauteskundeak herrialdeko
erakunde txikienak berritzeko.
Emakumeen parte-hartzea sus-
tatu nahi du Diputazioak.

Lehendakaria eta batzordekideak aukeratzen dira hauteskudeetan. @cou_rop

Valluercako kanpai-horma. AcoA-axe

Tximista batek
Valluercako kanpai-
horma apurtu du

Gaubea aldean egunotan izan
diren ekaitzek kalte nabarmena
egin dute Valluerca herrian. Izan
ere, tximista batek Jasokundeko
elizaren kanpai-horma zatitu du,
eta arriskuan jarri du egitura. Sa-
rrerako atariko teilatuan ere kal-
teak izan dira. Iberiar Penintsu-
lako Goi Erdi Aroko kanpai-horma
bakanetako bat da Valluercan
dagoena.

Hilaren 19an ospatuko
da Amurrioko XXVIIl.
Artzain Eguna

Osasun neurriak bermatuta be-
rreskuratuko dute igandean Amu-
rrion Artzain Eguna. Latxa arra-
zako ardi-aziendaren herrialdeko
lehiaketa eta ardien erakusketa
izango da, Idizabal gaztaren lehia-
keta, produktuen erakusketa,
mozte-proba tradizionalaren eta
zeelandaberritarraren erakuske-
ta; artzain txakurren erakustaldia
eta artzainei omenaldia.

Lamuzako jauregia
"moderno" eta "eroso"
bihurtzeko apustua

Hiru milioi euro baino gehiago
inbertituko ditu Arabako Foru
Aldundiak Laudioko eraikinaren
barnealdeazaharberritzeko. Fun-
tsezko helburuetako bat da jau-
regia guztizirisgarri bihurtzea, bi
sarbideko igogailu berri baten
bidez, desnibelak kenduz, kota
batzuk aldatuz, arrapala txikiak
erabiliz eta komun irisgarri berriak
eraikiz.

Itxaso Compaiion
aukeratu dute ABRAko
lehendakaria

Lantziegoko El Mozo Wines upa-
tegiko Itxaso Compafion Arrieta
izango dahemendik aurrera ABRA
Arabako Errioxako Upategien
elkarteko lehendakaria, Saul Gil
Berzalen ordez. Elkartearen lehen-
dakariordea izan da orain arte
Compaiion, eta Arabako Errioxa-
ko hainbat upategik bultzatu du-
ten Arabako Mahastiak marka
propioaren alde egin du.

Dimisioa eman du
interes gatazkak zituen
Almudena Sanchezek

Txosten juridiko batek Gasteizko
Udalaren Lurralde Saileko zuzen-
dari Almudena Sanchezen interes
gatazka azaleratu zuen uztailean,
bi urteko abstentzio betebeharra
zehaztuz. Orain, Sanchezek uko
egin dio lanpostuari, "arrazoi per-
tsonalak" direla eta. Udal gober-
nuak adierazi du "atsekabez"
hartu duela dimisioa; EH Bilduk
"arduragabekeria" salatu du.

Aernnovako kaleratuak
berronartzea exijitu
dute sindikatuek

Aernnovak Berantevillan duen
fabrikako zuzendaritzak ABLEEa-
ren %40 baliogabetu du dagoe-
neko. Sindikatuek kaleratutako
82 lankideak berronartzea eta
negoziatzea eskatu du, balitekee-
lako urte amaieran espedientea-
ren %50 ere ez garatzea. Enpresa
batzordeak "kontratuak zapuzte-
ko trikimailu" gisa definitu du
aplikatutako EEEa.

ltxaso Compafion.

Astekoak Laburrean

PPko Garcia Oiateren
ustezko erasotzaileak
ukatu du kolpatu izana

PPko Ander Garcia Ofnate ez zue-
la kolpatu eta ez zekiela PPko
kidea zenik. Hori deklaratu du
epailearen aurrean Garciaren us-
tezko erasotzaileak. Hala ere,
iraindu zuela onartu du, besteak
beste, "aberaskume", "fatxa" eta
"putaseme" deituz. Hogei urteko
emakumezkoa atxilotu zuten Gas-
teizen irailaren 4an, ustez PPko
militanteari erasotzeagatik.

EUSKAL

HERRIKO
DANTZA

'rxapelkera
2021

SEGURA 9
Urriak 16

Txapelketarako dantzarien
izen ematea:
Irailaren 23an, eguerdiko
ordubiak aurretik

kultura@segura.eus

943 801 006

Antolatzailea Kolaboratzaileak
i -
H’ s
STCVRENG VONLY g Eltb

Babesleak

@ irzar ___@__ ®AMPO

@ork h!lﬁbﬂl‘ll :m

Hamaika saltsa

"Unai eta ondokoen emozioak
kudeatzea oso zailaizan da"

KOLDO BERRUETE GOMEZ IDAZLEA

Alboko esklerosi amiotrofikoa duen Unai Rodriguezen eta inguruan daudenen testigantzak liburu batean
bildu ditu Koldo Berruetek. Lehen edizioa berehala agortu ostean, egunotan jarriko dute berriro salgai.

MIRIAN BITERI ANTORANA

Sentimenduz beteriko liburu
berria idatzi du Koldo Berruete
Gomez irakasle eta idazleak.
Alboko esklerosi amiotrofikoa
duen Unai Rodriguez gazte
antonanarraren testigantzak
jaso ditu, Soy Unai. Padezco
ELA izeneko liburuan.

Nor da Unai?

Pasa den irailaren 8an 35 urte
bete zituen Antofianako mutil
bat da. Txikitan Gasteizen bizi
zen, baina ama bertakoa da eta
asteburu guztietan eta
oporretan herrira etortzen zen,
bertan bizitzea erabaki zuen
arte. Lana eta lagunak topatu
ditu Antofianan, eta baita
maitasuna ere. Oso pertsona
zintzoa da, ona eta zabala.
Alboko esklerosi
amiotrofikoarekin gaixotu zen
arte, Kanpezuko gasolindegian
ibili zen hamar urtez lanean,
eta hortaz, oso pertsona
ezaguna da Arabako
Mendialdean eta inguruan.
Nola dago momentu honetan?
Gaixotasuna oso aurreratuta
dago. Oso azkar doa, orain dela
bi urte ez zuen sintomarik eta
orain laguntza behar du
guztirako. Oso gogorra da bere
egunerokoa.

Koldo Berruete Gomez.

Berak proposatu zizun liburu bat
egiteko ideia, ezta?

Bai. Laguna da eta noizbehinka
bisitan joaten naiz bere etxera.
Aurtengo Aste Santuan ikusten
joan eta bere testigantzak
jasotzen zituen zerbait idaztea
nahi zuela esan zidan, eta baita
horretarako laguntza eskatu

"FAMILIA KONTZERTU
BATZUK ANTOLATZEN
ARI DA HILAREN
25ERAKO,
ANTONANAN"

ere. Hasiera batean, ez genuen
liburu batean pentsatu ere
egin. Gaixotasuna
diagnostikatu ziotenetik, gaitz
neurodegeneratiboa bera
ezagutzera ematea izan du
buruan, bere sentimenduen
bidez.

Zer saiatu zara transmititzen
argitalpen honetan?

Baloreak. Maitasuna, adibidez:
Miriam bikotekidearena.
Unairi gaixotasunaren berri
eman ziotenean, bi hilabete
baino ez zeramaten batera.
Oztopo guztiei aurre eginez,
berarekin jarraitzen du; are
gehiago, uztailean ezkondu
egin ziren. Bestalde,
adiskidetasuna ere
azpimarratuko nuke.
Txalotzekoa da Unaik dituen
lagunen jarrera, bere kuadrilla.
Esperientzia honekin
konturatu naiz jendeak,
orokorrean, horrelako
gaixotasun minoritario baten
aurrean oso ondo erantzuten
duela; elkartasuna dago
Mendialdean.

Dena dela, horrelako egoera
batean ez da erraza izango liburu
bat egitea. Nola bizi izan duzu zuk
prozesua?

Asko kostatu zait. Hasieran,
proposatu zidanean zelako

nahaste borrastean sartu behar
ote nintzen pentsatu nuen.
Bere egoera ikusita, oso zaila
izan da Unairen zein
ingurukoen emozioak
kudeatzea. Kontuan hartu
behar da, Unairen bizipenez
gain, bikotekidearenak,
anaiarenak, amarenak eta
inguruko beste hainbatenak
ere jasotzea proposatu zidala
eta hala egin dudala. Baina,
testigantzak jaso eta idazten
joan ahala, gorputza hartzen
joan da eta zerbait polita
geratu dela iruditzen zait.
Protagonistak oso pozik daude,
eta nik ere lasaitu ederra hartu
dut; gustura nago nire
buruarekin.

Kalean jasotako erantzuna ere
ona izan da, lehen edizioa
dagoeneko agortu egin delako. Ez
da horrela?

Hala da, bai. Esan bezala,
hasierako asmoa testu bat,
kontaera bat egitea zen. Baina,
gorputza hartzen joan zenez,
argitaratzea erabaki genuen,
eta 700 ale kaleratu ditugu.
Berehala saldu dira; gehienak,
gainera, Mendialdean:
Kanpezun, Haranan, Maeztun,
Bernedon... Harrera ikusita,
beste 700 ateratzea pentsatu
dugu eta datozen egunotan
jarriko dira salgai; oraingoan,
Gasteiz aldean zabaltzeko
asmoa ere badugu. Familia
ezaguna da eta jarraian
zabaldu da berria. Gainera,
liburua ezagutarazteko
asmoarekin, bideo bat ere egin
dugu. Unai bera agertzen da
bertan hitz egiten, bere burua
aurkezten eta helburua zein
den azaltzen.

Liburuarekin bildutako dirua nora
bideratuko duzue?

Unairen beharrak asetzeko
erabiliko da. Gaixotasuna oso
aurreratuta dagoenez,

B b

Antoiianako gaztearen testigantzak jaso ditu Berruetek. i.5.

mugikortasun arazo larriak
ditu; gurpil-aulkia behar du
mugitzeko eta ibilgailu
handiago bat erosi behar izan
du hori sartu ahal izateko. Eta
etxerako ere garabi bat eskuratu
behar izan dute. Gastu asko
dituzte eta, beraz, diru hori
behar dute. Aipatzekoa da,
gainera, Kanpezuko Udalak
bere gain hartu dituela liburua
argitaratu ahal izateko gastu
guztiak. Horrekin lotuta,
pertsona bat ere gerturatu
zitzaidan behin gastu guztiak
ordaintzeko prest zegoela
esateko, eta beste hainbat ere
etorri izan dira laguntzeko prest
daudela aipatzen.

Liburua ez da Unairen alde
antolatutako ekintza bakarra. Epe
motzera begira, badago
bestelakorik aurreikusita?

Bai. Bere familia, esaterako,
kontzertu batzuk antolatzen ari
da hilaren 25erako, Antofianan
bertan. s

"PROTAGONISTAK 0SO
POZIK DAUDE
LIBURUAREKIN ETA NIK
ERE LASAITU EDERRA
HARTU DUT"

’ SOYUNAI
D I CELA,

'Soy Unai. Padezco
ELA'

¢ Egilea: Koldo Berruete
Gomez.

¢ Orrialde kopurua: 70.

¢ Prezioa: 10 euro.

ALEA 25



Gure bazterrak

Patataren santutegia zeru-goian

Errepublika garaian, lturrietako Estazioa patataren esperimentaziorako eraiki zutenek ez zuten inoiz
pentsatuko herria, erkidegoko altuena izateagatik, telebista-saioen protagonista bilakatuko zenik.

TESTUA: ESTITXU UGARTE LZ. DE ARKAUTE
ARGAZKIAK: PHOT.OK / AFA

XX. mendeko 30. hamarkadan,
patata zen, gariaren ondoren,
Espainiako Estatuko laborerik
garrantzitsuena. Alta, gero eta
produkzio txikiagoak eta
txarragoak jasotzen ari ziren
nekazariak, eta birusen astindu
handia atzematen ari zen
barietate zaharretan. 1933an,
Errepublikako gobernuak Jose
Maria Diaz de Mendibil
nekazaritza-ingeniari
gasteiztarrari krisi larria
konpontzen saiatzeko plan bat
egiteko eskatu zion.

Horrela sortu zen Patata
Hobetzeko Estazioa, [turrietan.
Bertan, 972 metroko altueran,
Holandan, Belgikan, Alemanian
eta Frantzian egin zituen bidaia
ugarietan ikasitako teknika
berritzaileak aplikatzen hasi
zen Diaz de Mendibil.

Garaiko adituei bereziki
egokiak iruditu zitzaizkien,
Arabako tradizio patatazaleaz
gainera, ingurune horren
isolamendua eta altitudea.
Hala, Iturrietako
Partzuergoarekin adostutako 59
hektareako lurretan, Arabako
Foru Aldundiko teknikariek
proiektuaren lehen planoak
egin zituzten, inportatutako
barietateak egokitzeko lanei ere
ekin zieten orduan, eta beste
herrialde batzuetan egindako
hautapenez baliatu ziren
"patataren santutegia" martxan
jartzeko.

Iturrietako lehen patata mota
Eminenciabataiatu zuten, egun
desagertuta dagoena baina
goiztiarra eta errendimendu
handiko landare barietatea
zena. Patataren laborantza
berreskuratzeko gune horren
arrakastaren ostean, Estatuko
beste herrialde batzuetara
hedatu zen egitasmoa:
Arabakoaz gain, Leon, Huesca,
Asturias, Nafarroa, Bizkaia,
Gipuzkoa, Madril eta Kanariar
Uharteetan behaketa eta
esperimentazio guneak ere
sortu ziren.

Francoren inaugurazioa
Espainiako Gerraren ondorioz
lortutako aurrerapen asko galdu
baziren ere, proiektuak aurrera
egin zuen, eta 1945ean,
langileentzat etxebizitzak,
makineriarentzat eta
nekazaritza produktuentzat
biltegiak eta pabiloi berriak
eraiki zituzten bertan; eta
1955ean, Iturrietako baserriaren
bigarren inaugurazio ofiziala
egin zuten, Franco
diktadorearen aurrean.

Patataren ikerketa gunea
Iturrietako mendietan
kokatzeak antzinako herrixka
birpopulatzea ekarri zuen, XIX.
mendean, ermita eta
ermitauaren etxea eraitsi
zituztenetik, biztanlerik gabeko
eremu gisa agertzen baitzen.
Hala, hamar familia joan ziren
bertara lanera eta bizitzera,
eskola eraiki zuten, eta kapera
bat ere.

Bestalde, 50. hamarkadan,
Patata Hobetzeko Estazioa
Arkautira zabaldu zen,
Gasteiztik lau kilometrora.
Bertan zegoen 1851. urtetik
Arabako Foru Aldundiak
sortutako Nekazaritzako
Etxalde Eredua, nekazaritza eta
abeltzaintza jarduerari bultzada
bat emateko. Harrezkero, 80ko
hamarkadara arte, patataren
laborantzaren hobekuntza
genetikora, osasunera eta
animalien genetika hobetzera
bideratu zuten bi zentroek bere
jarduna.

1981ean, nekazaritza
ikerketako eskumen guztiak
Eusko Jaurlaritzari transferitu
zitzaizkion, eta, horiekin batera,
baita Arkautiko Granja Eredua
eta [turrietako baserri
esperimentala ere. Ordutik,
ingurune eta nekazaritza eredu
desberdinetara egokitutako
barietate berrien garapenean
oinarritu da zentroaren lana,
eta hirurogeitik gora patata
mota erregistratu ditu.
Europako McDonaldsek
erabiltzen duten patata,
adibidez, Zorba barietatea da,
Araban sortua.

Patataren garapenean izan
duen paper nabarmenaz
gainera, eguraldiaren
saioengatik ere ezaguna da
Iturrieta. Bi biztanle soilik
dituen arren, erkidegoko
herririk altuena da, eta ohikoa
da telebistako aurkezleak
bertan ikustea, elurrak estalita
edo sudur-punta gorrituta. s

XX. mendeko 30. hamarkadan sortu zuten lturrietan Patata Hobetzeko Estazioa. rHot.0«

Erakin gehienak 40. hamarkadan egin zituzten. pHoT.0k Iturrietako kapera. PHOT.0k

Egun, Neikerrek kudeatzen du zentroa. pHOT.0k Francoren bisita, 1955ean. ATHA-DAF-MIN-PP-001-143

Iturrieta

Kuadrilla: Lautada-Mendialdea.

Udalerria: Agurain.

Biztanleak: 2.

Bitxikeriak: lturrietako baserria erosteko bost milioi pezeta
ordaindu zituen Arabako Diputazioak.

Hamaika saltsa

Antzerki Jaialdian, tokiko ukitua

Euskal Herriko hamahiru konpainiek beren proposamenak aurkeztu dituzte Gasteizko 46. Antzerki
Jaialdirako. Abonamenduak irailaren 23an jarriko dituzte salgai; sarrerak, berriz, hilaren 28an.

ERREDAKZIOA

Gasteizko Nazioarteko Antzerki
Jaialdiaren 46. edizioak bere
esentziari heldu nahi dio,
osasun egoerak baldintzatutako
urte baten ondoren.
Antzezpenen ondoren
aktoreekin eztabaidatzeko
solasaldiak berreskuratu ditu,
tokiko konpainiei beren lanak
aurkezteko aukera eman die eta
prestakuntzarekin zerikusia
duten saioak ere programatu
ditu.

Irailaren 30etik azaroaren
28ra bitartean izango da
jaialdia, eta eskainiko dituen 35
ikuskizunetik hamahiru euskal
taldeen eskutik iritsiko dira.
Irailaren 30etik urriaren 9ra
bitartean, Montehermoso
kulturunean, Plato pieza
eszeniko, ludiko eta
murgiltzaile berri bat
aurkeztuko dute Sleepwalk
Collective, Parasite Kolektiboa,
Larrua Proiektua eta Tripak
taldeek.

Principal Antzokian, berriz,
urriaren 24an, Gorakada
taldearen Zuhaitzak landatzen
zituen gizona familia
osoarentzako ikuskizuna
aurkeztuko dute; eta eszenatoki
horretan ere urriaren 27an,
Atzerrian lurra garratz arte-
drama pieza eskainiko du Huts
teatroak. Azaroaren 11n, berriz,
Altsasu antzezlana aurkeztuko
du La Dramatica Errante
konpainiak, parametro
judizialen baitan justiziaren

‘Swimming pools'.

35 IKUSKIZUNETIK
HAMAHIRU EUSKAL
TALDEEN ESKUTIK
IRITSIKO DIRA

funtzionamenduaren
esanahiaren inguruko gogoeta
sortu nahi duen lana.

Gizarte etxeetan aurkeztuko
diren antzerki-lanen artean,
azaroaren 19an, Felix Petite
antzokian: Swimming pools,
Sleepwalk Collective taldearen
antzezlan berria ikusteko
aukera izango da.

Antzerkia Zabaltzen edo Off
Local zikloaren barruan ere
euskal taldeen ordezkaritza
zabala izango da. Euskaraz
izango dira urriak 21, 22, 23 eta
24ean, Ibaiondo gizarte etxean,
antzeztuko diren obrak: Noiz

utziko dio euria egiteari,
Piszifaktoria Laborategiarena;
Lilith & Dalila, La Claquetarena;
eta Titapia, Arrapala
konpainiarena. Gaztelaniaz
dira, ordea, azaroaren 11, 12,
13, eta 14ean, Salburuan
aurkeztuko diren lanak: El
Mono Habitado taldearen La
buena letra, Ekoma Teatro
konpainiaren Una historia de
estos tiempos eta Colectivo
Mostrenko taldearen La madre
del cordero.

Bestalde, Gasteizko
Nazioarteko Antzerki Jaialdiak
Europako lau koprodukzio
biltzen dituen atal bat hartuko
du, Europa Sortzailearen
Mapping proiektuaren baitan.
Teatro Paraisoren eskutik
Haziaraba in the mappingizena
hartu du programak, eta horren
baitan Gasteizko konpainiaren
Leihoak obraren erabateko
estreinaldia izango da
azaroaren 20an.

Abonamenduak, salgai
Gasteizko Antzerki Jaialdiaren
abonamenduak hilaren 23tik
aurrera salgai jarriko dituzte,
eta interneten erostea
gomendatzen da, pilaketak
saihesteko. Abonamendu
irekiak hartzeko, berriz,
hitzordua eskatu behar da
aurretik, eta irailaren 27an
10:00etatik 19:30era, salduko
dituzte, soilik leihatiletan eta
telefonoz. Sarrerak, berriz,
hilaren 28an hasiko dira
saltzen . m

Irakurleen txokoa

PARTE HARTU www.alea.eus/zozketak

Parralen bazkaria
Bi lagunentzat

Z0ZKETAK

ALEAKk bi lagunentzat bazkari begetariano
bat zozkatuko du Gasteizko Parral
tabernan, astean zehar bazkaltzeko.
Zozketan parte hartzeko, eman izena
irailaren 28a baino lehen. Urriaren 1eko
ALEAnN publikatuko dugu irabazlearen
izena.

Gorbeia zinemarako sarrera
Sarrera bikoitza

Gorbeia zinemetan, edozein pelikula
ikusteko sarrera bikoitz bat zozkatzen du
£ ALEAK. Parte hartu irailaren 21a baino

j lehen; hilaren 24ko ALEAnN argitaratuko
dugu irabazlearen izena.
Sarrerak irailaren 30a baino lehen erabili
beharko dira.

Errigora saski bat
Harpidetzagatik

Errigora saski bat lortu nahi duzu? Egin
zaitez ALEAKide eta irabazi Errigora saski

j bat. Irailaren 28ra bitartean harpidetzen

& bazara, Errigora saski berde bat irabazi

| dezakezu. Irabazlearen izena urriaren 1eko
aldizkarian argitaratuko dugu.

Eqin zaitez #ALEAkide

Babestu Arabako euskarazko kazetaritza, eta
jaso ALEA astero zure etxean (55 euro urtean).

alea.eus/harpidetzak/

ALEA 29



AG EN DA Irallaren 17tk 23ra

Arabako Foru Aldundiak eta Gasteizko Udalak diruz lagundua.

Euskararen agenda
[ MUSIKA |

GASTEIZ Urkabe

Gasteizko Cerveza Suicida taldearekin
batera.

Larunbata 18, 19:00etan, Orbain
elkartean.

LAUDIO Mice

Emanaldiaren ostean hantxe afaltzeko
aukera izango da.

Larunbata 18, 20:30ean, Ekintzen
Faktorian.

LAUDIO 'Eskobien atzetik'

Barre konpainiaren eskutik.
Larunbata 18, 18:00etan, Untzueta
plazan.

GASTEIZ 'Txilin hotsak'

Ane Gebara eta Josune Velez de
Mendizabal aktoreekin. Zaramagako
jaien barruan.

Larunbata 18, 19:00etan, Laudio
plazan.

DULANTZI 'Festamentua'

Tio Teronen Semeak taldearen
eskutik.

lgandea 19, 19:00etan, herriko
plazan.

GASTEIZ Naturarekin jolasean

Naturak eskaintzen dituen baliabidekin jolasteko saioa. 6-10 urte.
Asteazkena 22, 17:00etan, Falerina lorategian.

BERTSOLARITZA

DULANTZI 'Altxa kopla hori!"

DULANTZI Dantza plaza

Bertso saio musikatua. Unai Anda,
Rikardo Gonzalez de Durana, |zar
Mendiguren eta Peio Ormazabal
bertsolariekin.

Ostirala 17, 19:00etan, herriko
plazan.

AMURRIO 'Ez da kasualitatea'

Bertso saio musikatua. Uxue Alberdi,
Miren Amuriza, Oihana Bartra
bertsolariekin.

lgandea 19, 19:00etan, San Anton
plazan.

Haize dantza elkartearen eskutik.
Ostirala 17, 20:00etan, plazan.

LAUDIO Euskal dantzak

Itxarkundia taldearen eskutik.
Larunbata 18, 13:00etan, Latiorron.

HAURRAK

AGURAIN 'Maya erlea, urrezko
esfera’

Maya erleak eta bere lagunik onenak,

BB k] TR R ABPGAAN. CO4

0I0N Laize MC

LAIZE MC

Rap emanaldia.

lgandea 19, 13:30ean, plaza nagusian.

Willik, printzesa inurria erreskatatuko
dute, eta intsektuen arteko gudu
epiko batean murgilduko dira; mundu
ezezagunetara eramango dituena eta
bi erleen adiskidetasuna probatuko
duena.

lgandea 19, 17:30ean, Harresin.

ZALDUONDO 'Ombuaren itzala'
Pello Mari Otafo bertsolariaren
inguruko pelikula aurkeztuko dute.
Pelikulan parte hartu duen Patxi
Bisquert aktorea izango da, Oihane

Perea eta Iratxe Ibarra bertsolariekin
batera.

Larunbata 18, 19:00etan,
Zalduondoko karpan.

BESTELAKOAK

GASTEIZ Goiuri jauregia

Alde Zaharreko eraikina ezagutzeko
bisitaldi gidatua.

Larunbata 18, 17:30ean, Aihotz
plazan.

GASTEIZ Geurekin Mendira
Bikirrio mendira egingo dute ibilaldia,
Gordexolatik abiatuta. Geu
elkartearen eskutik. Aurretik izena
ematea beharrezkoa da.

lgandea 19, 08:30ean,
Mendizorrotzeko aparkalekuan.

Euskararen Agendako hitzordu
guztiak ikusteko:

alea.eus/agenda

RPS B4/14

SOz,

PUEHTE

— |.824

www . lormoclopuente.com

ﬁ*

Lizarralde soinua

PTKM.EPERT&L
| AcloPmiesonais egstons, |

www.lizarraldesoinua-txalaparta.eus
txala@txala. euskalnet.net
945 226977
GASTEIZ

